
lneqarnermut Attaveqaasersuutinullu Naalakkersuisoq 
Naalakkersuisoq for Boliger og Infrastruktur 

NAALAKKERSUISUT 

~ GOVERNMENT OF GREENLAND 

lnatsisartunut ilaasortaq Marianne Paviasen, Inuit Ataqatigiit 

Savaatilinnut aqquserngit pillugit § 37 naapertorlugu apeqquteqaammut 2022-
187-imut akissut 

Asasara Marianne Paviasen 

lnatsisartut suleriaasianni § 37 naapertorlugu savaatilinnut aqquserngit pillugit 
Naalakkersuisunut apeqquteqaateqarputit. Apeqqutitit uannit akineqartussatut 
innersuunneqarput. Apeqqutitit matuma kinguliani ataasiakkaarlugit allanneqarput, 
akissummillu malitseqarlutik. 

1. Kujataani savaatilinniit savaatilinnut aqquserngit aseruatitersimanerinut 
Naalakkersuisut qanoq iliuuseqarniarpat? 
Akissut: Aqquserngit kommunip susassaqarfigai. Kommunit missingersuutaanni 

ukiumoortumik immikkoortitanit aqquserngit aningaasalersorneqarput, immikkullu 
siunertamut tassunga Namminersorlutik Oqartussat kommunimut ukiumut 
ataatsimoortumik tapiissuteqartarlutik. 2022-mi Aningaasanut inatsisitigut kommunimut 

ataatsimoortumik tapiissutit 416. 000 koruuniupput. 

Ukiumut tapiissutigineqartartut kommunip naammassorinngikkunigit, kommuninut 
ataatsimoortumik tapiissutissat isumaqatiginninniutigineqarnerini kissaatini 
ilannguteqqullugit kommuni kaammattorneqarpoq. 

Ataatsimoortumik tapiissutissat 2022-p ukiaani isumaqatiginninniutigineqarnerinut 
atatillugu siunertamut aningaasaliissutit tiguneqarsimasut, aningaasallu 

atorneqarsimasut naatsorsorneqarnerinik Kommune Kujalleq nassitsissasoq 
kaammattorneqarpoq . Tamatuma saniatigut savaatilinnut aqquserngit km-inngorlugu 
qanoq takitiginerisa, ukiullu kingulliit tallimat aqqusinniarineqarsimasut km-inngorlugu 
qanoq takitiginerisa takussutissartaanik kommuni nassitsissasoq kaammattorneqarpoq . 

llanngullugu paasissutissiissutigisinnaavara Attaveqaasersuutinut suliniutit pillugit 
Naalakkersuisut Borgmester Stine Egedemik kiisalu kommunalbestyrelsemik 
pitsaasumik oqaloqateqartarmata. 

2. Kujataani savaateqarfiit akornanni kuunni ikaartarfiit aseruatitersimasut 
Naalakkersuisunit iluarsartuunneqarnissaannut suleqataanissamik 
piumassuseqartoqarpa? 
Akissut: Apeqqut 1-imut akissut takuuk. 

3. Suleqataanissamik piumassuseqartoqarsimaguni suleqatigiinneq qanoq ittoq 
takorloorneqarpa? 
Akissut: Kommune Kujallermi savaatilinnut aqquserngit iluarsartuunneqarnissaannut 
tunngatillugu, kommuninut ataatsimoortumik tapiissutissat pillugit 
isumaqatiginninniutigineqarnissaanni aaqqiissutissatsialannik ujartuinissamut 
ikiuisinnaalluni lneqarnermut Attaveqaasersuutinullu Naalakkersuisoqarfik Kommune 
Kujallermut nalunaaruteqarnikuuvoq. 

A) Aningaasanik tapersiinikkut? 
Akissut: Apeqqut 1-imut akissut takuuk. 

B) Suliarinnittussanik ikiorsiissuteqarnikkut? 
Akissut: Apeqqut 1-imut akissut takuuk. 

Neriuppunga qulaani allaqqasuni apeqquteqaatitit akineqartut. 

lnussiarnersumik inuulluaqqusillunga 

